ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ԿԱՐԻՔՆԵՐԻ ՀԱՄԱՐ ՉԵՅՆԼԱՅՍԻՍ «ԲԼՈԿՉԵՅՆ ԷՆԴ ԴԻՋԻԹԼ ԱՍՍԹԵԹ ԻՆՎԵՍՏԻԳԵՅՇՆ ՍՈԼՅՈՒՇՆ» – ՉԵՅՆԼԱՅՍԻՍ ՌԵԱԿՏՈՐ (CHAINALYSIS «BLOCKCHAIN & DIGITAL ASSTET INVESTIGATION SOLUTION» – CHAINALYSIS REACTOR) ԾՐԱԳՐԱՅԻՆ ԱՊԱՀՈՎՄԱՆ ՁԵՌՔԲԵՐՄԱՆ ՆՊԱՏԱԿՈՎ ԿՆՔՎՈՂ ՊԱՅՄԱՆԱԳՐԻ ՀԱՄԱՐ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ` ՆԱԽԱԳԻԾ) ԸՆԴՈՒՆՄԱՆ

1. Կարգավորման ենթակա խնդիրը և իրավական ակտի ընդունման անհրաժեշտությունը.
Վերոնշյալ Նախագծի ընդունման անհրաժեշտությունը պայմանավորված է՝
1) Հայաստանի Հանրապետության մաքսային կցորդների գործունեության ապահովման համար նախատեսված ծախսերի կրճատմամբ,
2) ՀՀ պետական եկամուտների կոմիտեի (այսուհետ` Կոմիտե) կարիքների համար նախատեսված համակարգչային սարքավորումների (համակարգիչներ, տպիչներ և անխափան սնուցման սարքեր) գծով ծախսերի կրճատմամբ,
3) Կոմիտեի կարիքների համար նախատեսված նոր վերելակների ձեռքբերման ծախսերի կրճատմամբ,
4) Կոմիտեի հարկային ծառայողների կարիքների համար անհրաժեշտ պլանշետների ձեռքբերմամբ,
7) Աբովյան քաղաքի Բարեկամության հրապարակ թիվ 1 հասցեում գտնվող վարչական շենքի վերանորոգման համար նախատեսված ծախսերի կրճատմամբ,
12) Կոմիտեի տվյալների մշակման կենտրոնում գործող տվյալների նոր պահոցների ձեռքբերման ծախսերի նախատեսմամբ,
13) Կոմիտեի թվային հետազոտությունների լաբորատորիայի համար անհրաժեշտ սերվերների միջավայրի ձեռքբերման ծախսերի նախատեսմամբ,
14) Կոմիտեի տվյալների մշակման կենտրոնում գործող օպտիկական SAN ցանցը հավաքված է 8ԳԲ և 16ԳԲ արագությամբ աշխատող օպտիկական կոմուտատորների հիման վրա, մինչդեռ հարկային համակարգերը սպասարկող սերվերային միջավայրեր հնարավորություն ունեն աշխատելու 32ԳԲ արագությամբ տվյալների պահոցների հետ։
Վերոգրյալով պայմանավորված անհրաժեշտ է SAN ցանցի և հարկային համակարգերը սպասարկող սերվերային միջավայրերի արագագործությունը դարձնել առավել արդյունավետ և ձեռք բերել նոր էլեկտրոնային համակարգեր:
15) Կոմիտեի կարիքների համար տվյալների պահոցների վերազինման համակարգի ձեռքբերման ծախսերի նախատեսմամբ,
16) Կոմիտեի կողմից իրականացվող վերահսկողական աշխատանքները ժամանակակից մակարդակով ապահովելու նպատակով Chainalysis Reactor ծրագրային համակարգի ձեռքբերման համար անհրաժեշտ առանձնահատուկ պայմանների նախատեսմամբ,
18) «Տարանցման հայտարարագիր» մաքսային հայտարարագրման համակարգի ձեռքբերման անհրաժեշտությամբ։
2. Ընթացիկ իրավիճակը.
1. Հայաստանի Հանրապետության մաքսային կցորդների գործունեության ապահովումը իրականացվում է 3 տարի ժամկետով: ՀՀ վարչապետի 2020 թվականի դեկտեմբերի 22-ի N 1392-Ա որոշմամբ 2021 թվականի մարտի 17-ից Եվրոպական միությունում նշանակվել է ՀՀ մաքսային կցորդ, որի աշխատանքային գործունեությունը ավարտվում էր 2024 թվականի մարտի 17-ին:
Վերոգրյալի կապակցությամբ 2024 թվականի ինն ամիսների ընթացքում առաջացած խնայողությունները Նախագծով նախատեսվում է նվազեցնել՝ շուրջ 4.0 մլն դրամ:
2. Կոմիտեի կարիքների համար 2024 թվականի ընթացքում նախատեսվում էր ձեռք բերել համակարգիչներ, տպիչ սարք և անխափան սնուցման սարքեր: Հաշվի առնելով ներկա պահին առաջացած խնդիրները Նախագծով առաջարկվում է վերոնշյալ վարչական սարքերի համար նախատեսված ֆինանսական միջոցները նվազեցնել շուրջ` 168.6 մլն դրամով: 
3. Կոմիտեի կարիքների համար 2024 թվականի ընթացքում նախատեսվում էր ձեռք բերել թվով 2 հատ նոր վերելակ: Ֆինանսական միջոցների սղությամբ պայմանավորված վերջիններս ձեռք չեն բերվել (վերանորոգվել են հին վերելակները), որի արդյունքում առաջացել են խնայողություններ՝ շուրջ 20.0 մլն դրամ:
4. 2024 թվականի ապրիլի 5-ին ուժի մեջ է մտել Հայաստանի Հանրապետության հարկային օրենսգրքում փոփոխություններ և լրացումներ կատարելու մասին N ՀՕ-95-Ն օրենքը, համաձայն որի հարկային հսկողություն իրականացնող պաշտոնատար անձի կողմից աշխատողի աշխատանքի ընդունումը ՀՀ օրենսդրությամբ սահմանված կարգով գրավոր չձևակերպելու և (կամ) նոր աշխատողի համար ՀՀ հարկային օրենսգրքով սահմանված ժամկետում գրանցման հայտ չներկայացնելու փաստն արձանագրելիս անձի նույնականացումը կարող է իրականացվել հարկային մարմնի կողմից սահմանված ցանկում ներառված անձանց նույնականացման հնարավորություն ունեցող ծառայողական (ոչ անձնական) տեխնիկական միջոցներով (պլանշետներ):
Ուստի նշված դրույթի կատարումն ապահովելու նպատակով անհարժեշտ է Կոմիտեի համապատասխան հարկային ծառայողներին վերազինել նման տեխնիկական հնարավորությամբ հագեցած համակարգչային պլանշետներով (190 հատ)՝ շուրջ 81.8 մլն դրամ:
7. Կոմիտեի Աբովյան քաղաքի Բարեկամության հրապարակ թիվ 1 հասցեում գտնվող վարչական շենքի վերանորոգման աշխատանքների իրականացման անհրաժեշտությունը վերացել է, որը պայմանավորված է տեղի ունեցած կառուցվածքային փոփոխություններով։
Նախագծով առաջարկվում է նվազեցնել վերոգրյալ վարչական շենքի վերանորոգման համար նախատեսված ֆինանսական միջոցները՝ շուրջ 19.5 մլն դրամ:
12. Կոմիտեի տվյալների մշակման կենտրոնում գործող տվյալների պահոցը, որը նախատեսված է արտադրական միջավայրում աշխատող բոլոր համակարգերի տվյալների պահուստային կրկնօրինակման համար, խնդիրներ ունի ծավալների պահպանման առումով։ Ավարտվել է նաև տվյալ պահոցի սպասարկումը արտադրողի կողմից: Այդ պատճառով պահոցում պահպանվող տվյալները խիստ վտանգված են: Ցանկացած պահի ի հայտ եկած որևէ ֆիզիկական կամ ծրագրային խնդիր կարող է հանգեցնել պահուստային կրկնօրինակման տվյալների կորստի։
Վերոգրյալով պայմանավորված Նախագծով առաջարկվում է ձեռք բերել 2 հատ պահոց՝ շուրջ 20.8 մլն դրամ:
13. Կոմիտեի միջազգային ստանդարտներին համապատասխանող թվային հետազոտությունների լաբորատորիայի աշխատանքների բնականոն գործունեությունը ապահովելու նպատակով անհրաժեշտ է ձեռք բերել տվյալների պահոց` թվային հետազոտությունների ժամանակ հավաքագրված տվյալները պահպանելու և մշակելու համար։
Վերոգրյալով պայմանավորված Նախագծով առաջարկվում է ձեռք բերել 1 հատ պահոց՝ շուրջ 9.4 մլն դրամ:
14. Կոմիտեի տվյալների մշակման կենտրոնում գործող օպտիկական SAN ցանցը հավաքված է 8ԳԲ և 16ԳԲ արագությամբ աշխատող օպտիկական կոմուտատորների հիման վրա, մինչդեռ հարկային համակարգերը սպասարկող սերվերային միջավայրերը հնարավորություն ունեն աշխատելու 32ԳԲ արագությամբ տվյալների պահոցների հետ։ Հետևաբար անհրաժեշտ է համապատասխանեցնել SAN ցանցի և հարկային համակարգերը սպասարկող սերվերային միջավայրերի արագագործությունը` էլեկտրոնային համակարգերի առավել արդյունավետ աշխատանքն ապահովելու նպատակով։
Բացի այդ, 8ԳԲ և 16ԳԲ արագությամբ աշխատող օպտիկական կոմուտատորների սպասարկումն արտադրող կազմակերպության կողմից ավարտվելու է 2025 թվականին։
Վերոգրյալով պայմանավորված Նախագծով առաջարկվում է ձեռք բերել 4 հատ կոմուտատոր՝ շուրջ 75.2 մլն դրամ:
15. Տվյալների պահոցների վերազինման համակարգը ներառում է տվյալների պահոցների հիշողության կրիչներ, դարակաշարեր և մալուխներ, որոնք անհրաժեշտ են Կոմիտեի գրասենյակային միջավայրի և օժանդակ համակարգերի սպասարկման համար և այն հանդիսանում է մեկ ընդհանուր համակարգ, որի բաղկացուցիչ սարքերի ու սարքավորումների համատեղելիությունը և համակարգի աշխատանքի արդյունավետությունը ունեն կարևոր դեր:
 Վերոնշյալ համակարգի ձեռքբերման նպատակով կազմակերպվել է ՀՀՊԵԿ-ԷԱՃ-ԱՊՁԲ-24/10 ծածկագրով գնման գործընթաց, որի արդյունքում կնքվել է պայմանագիր՝ շուրջ 24.8 մլն դրամ։
16. Chainalysis Reactor տվյալների հարթակ է և էլեկտրոնային գործիք, որը կապ է հաստատում կրիպտոարժութային գործարքների և իրական աշխարհի սուբյեկտների միջև՝ արդյունքում հնարավորություն ընձեռելով ձեռք բերել համապատասխան տվյալներ և նույնականացնել տվյալ գործարքի իրական շահառուին (շահառուներին)։ Միևնույն ժամանակ ծրագիրը հնարավորություն է տալիս ուսումնասիրել հանցավոր գործունեությունները, ինչպիսիք են գողացված միջոցների տեղաշարժերը, ինչպես նաև օրինական գործունեությունները, օրինակ արագ վարկերը և NFT փոխանցումները (NFT-ն հապավում է՝ non-fungible token, որը թարգմանաբար նշանակում է ոչ փոխարկելի միավոր): Հաշվի առնելով կրիպտոարժութային գործարքների շուկայի զարգացումը, խիստ անհրաժեշտ է այդ ոլորտում հաստատել վերահսկողություն։
Հաշվի առնելով վերը նշվածը՝ Կոմիտեն բանակցել է Chainalysis Inc. ընկերության ներկայացուցիչների հետ, որոնք սահմանել են իրենց պահանջները, առանց որոնց պայմանագիր չի կարող կնքվել: Նախագծով նախատեսվում է բացառություններ սահմանել գործող այն կարգավորումների նկատմամբ, որոնց չկիրառման պարագայում նշված ընկերությունը կհամաձայնի պայմանագիր կնքի Կոմիտեի հետ:
18. Ներկայումս ՀՀ ՊԵԿ ՄՄԱՏՀ-ում ներդրված է և գործում է 2015թ․ «Տարանցման հայտարարագիր» մաքսային հայտարարագրման համակարգը։ Համակարգը նախագծված է Մաքսային միության հանձնաժողովի թիվ 289 առ 18.06.2010թ. որոշման համաձայն։ Համակարգի կիրառության ընթացքում ՀՀ և մյուս անդամ պետությունների միջև տարանցումների վերաբերյալ տվյալների փոխանակումն իրականացվում է Մաքսային միության մաքսային ծառայությունների միավորված կոլեգիայի թիվ 15/6 առ 04.07.2015թ․ որոշմամբ սահմանված ձևաչափով։ Տեղեկատվությունը փոխանակվում է ոչ թե ուղիղ անդամ երկրների միջև, այլ ապահովում է ՌԴ, Բելառուսի հետ անուղղակի եղանակով՝ ՌԴ մաքսային ծառայությունում ներդրված ընդհանուր գործընթացների կառավարման ավտոմատացված ենթահամակարգի կիրառությամբ, իսկ Ղազախստանի և Ղրղզստանի հետ՝ ուղղակի եղանակով։
	Ներկայիս իրավակարգավորումներով նախատեսված չէ բաց թողնված կարգավիճակում գտնվող տարանցման հայտարարագրերի ճշգրտման կարգ։ Չեն կիրառվում նաև տարանցիկ փոխադրումների ժամանակ ներկայացվող ապահովման հավաստագրերի  հաշվառումը և փոխանակումը։ Բացակայում է նաև մուլտիմոդալ (մի քանի տրանսպորտային միջոցով) տարանցումների իրականացման կարգ։
Վերոգրյալով պայմանավորված Նախագծով առաջարկվում է ձեռք բերել «Տարանցման հայտարարագիր» մաքսային հայտարարագրման համակարգ` 196.0 մլն դրամ:
3. Կարգավորման նպատակը.
[bookmark: _GoBack]Նախագծով առաջարկվում է Կոմիտեի միջոցների հաշվին կատարել ներքին վերաբաշխում 212.1 մլն դրամի չափով, ինչպես նաև ՀՀ ԲՏԱՆ միջոցների հաշվին հատկացնել 196.0 մլն դրամ էլեկտրոնային համակարգի ձեռքբերման նպատակով:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Ակնկալվող արդյունքը.
Կոմիտեի բնականոն գործունեության ապահովում, էլեկտրոնային համակարգերի արդիականացում և Աբովյան քաղաքի Բարեկամության հրապարակ թիվ 1 հասցեում գտնվող վարչական շենքի վերանորոգման աշխատանքների համար 2024 թվականին հատկացված գումարների նվազեցման արդյունքում ՀՀ պետական բյուջեի ծախսային ուղղությունների առավել արդյունավետ օգտագործում և այլն։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ Կառավարության 2021թ. նոյեմբերի 18-ին ծրագիր` թիվ 1902-Լ որոշումով հաստատված ՀՀ պետական եկամուտների կողմից կատարման ենթակա միջոցառումներ`
1.8 Էլեկտրոնային կառավարման համակարգերի հնարավորությունների հզորացում և կատարելագործում,
2.2 Մաքսային հայտարարագրերի և ծանուցումների կառավարման նոր ենթահամակարգի մշակում և ներդրում:
6. Նախագծի մշակման գործընթացում ներգրավված ինստիտուտները և անձինք։ 
ՀՀ պետական եկամուտների կոմիտե։

